
GOUVÈNÈ CUOMO ANONSE YO ATRIBIYE PLIS PASE 761 MILYON DOLA NAN 
RESOUS POU DEVLOPMAN EKONOMIK AK KOMINOTÈ ATRAVÈ KONPETISYON 

KONSÈY REJYONAL LA POU ANE 2019 LA 
  

Toule 10 Konsèy Devlopman Ekonomik Rejyonal yo Resevwa Finansman pou Fè 
Vanse Ekonomi Lokal yo Vè Lavan epi Reyalize Plan Estratejik pou Kwasans yo 

  
Yo te Nonmen New York Santral, Southern Tier, Mohawk Valley, Rejyon Kapital ak 

Long Island Kòm 'Benefisyè ki Pi Pèfòman' - yo te Atribiye 429.8 Milyon Dola 
Finansman Ba yo Ototal 

  
Yo te Atribiye 331.7 Milyon dola Ototal bay Rejyon Lwès NY, Finger Lakes, North 

Country, Mid-Hudson ak Vil New York kòm Benefisyè Rejyonal 
  
  

Jodi a, Gouvènè Andrew M. Cuomo te anonse yo te atribye 761 milyon dola nan 
finansman pou delvopman ekonomik ak kominotè atravè IXyèm Faz inisyativ Konsèy 
Devlopman Ekonomik Rejyonal la (Regional Economic Development Council, REDC). 
Depi lè yo te kòmanse inisyativ la an 2011 lan, yo te akòde plis pase 6.9 milya dola bay 
plis pase 8,300 pwojè yo prevwa ki pral kreye ak konsève plis pase 240,000 djòb 
toupatou nan eta pa mwayen pwosesis REDC a. 
  
"Pandan tout dire pwosesis Konsèy Devlopman Ekonomik Rejyonal la pandan nèf ane 
ki sot pase yo, nou te wè envestisman san parèy ki te fèt onivo rejyonal ki konsantre 
sou modèl estratejik fondamantal ki te estimile kwasans fenomenal nan kat kwen gran 
eta sa a", Gouvènè Cuomo te deklare. "Lè nou reyini lidè lokal yo ak pati prenant k ap 
envesti nan kominote yo ansanm, nou te ranplase yon apwòch 'inifòm' nan kad 
devlopman ekonomik avèk youn ki inik pou chak kominote, sa k ap kreye opòtinite pou 
tout moun jwenn siksè toupatou nan Empire State la." 
  
"Lè nou responsabilize fonksyonè lokal yo ak pati prenant ki konnen kominote yo pi 
byen, nou te transfòme estrateji devlopman ekonomik eta a pou li vin youn ki non 
sèlman reyisi, men tou ki konstwi pou dire", Gouvènè Adjwen Kathy Hochul, ki se 
Prezidan Konsèy Devlopman Ekonomik Rejyonal la yo te di. "Ansanm, nou ap 
restore sant vil yo, sipòte ak atire biznis yo, epi akeyi nouvo rezidan ak vizitè. Atravè 
REDC yo, nou ap prezante estrateji devlopman ekonomik estratejik ke chak rejyon 
genyen, epi sipòte kwasans nan kad Inisyativ Revitalizasyon Anba Lavil ak Rejyon Nò 
yo (Downtown and Upstate Revitalization Initiatives). Avèk yon konsantrasyon sou 
devlopman mendèv ak kwasans endistri teknoloji avanse yo, nou ap ajoute nouvèl 
opòtinite travay yo epi ranfòse ekonomi Eta New York la." 
  



 

 

Jodi a, yo te atribiye plis pase 761 milyon dola nan finansman pou devlopman ekonomik 
ak kominotè atravè IXèm Faz inisyativ REDC a: 
  

• Rejyon Lwès New York: Benefisyè Sibvansyon Konsèy Rejyonal | 67.3 milyon 
dola ki sipòte 109 pwojè 

• Finger Lakes: Benefisyè Sibvansyon Konsèy Rejyonal | 64.4 milyon dola ki 
sipòte 94 pwojè 

• Southern Tier: Benefisyè ki Pi Pèfòman | 88.9 milyon dola pou sipòte 109 pwojè 
• New York Santral: Benefisyè ki Pi Pèfòman | 86.2 milyon dola pou sipòte 93 

pwojè 
• Mohawk Valley: Benefisyè ki Pi Pèfòman | 82.7 milyon dola pou sipòte 81 pwojè 
• North Country: Benefisyè sibvansyon Konsèy Rejyonal | 67.9 milyon dola ki 

sipòte 83 pwojè 
• Rejyon Kapital: Benefisyè ki Pi Pèfòman | 84.1 milyon dola pou sipòte 120 

pwojè 
• Mid-Hudson: Benefisyè Sibvansyon Konsèy Rejyonal | 65.8 milyon dola ki 

sipòte 105 pwojè 
• Vil New York: Benefisyè Sibvansyon Konsèy Rejyonal | 66.3 milyon dola ki 

sipòte 109 pwojè 
• Long Island: Benefisyè ki Pi Pèfòman | 87.9 milyon dola pou sipòte 94 pwojè 
  

W ap jwenn plis enfòmasyon sou Prim Konsèy Devlopman Ekonomik Rejyonal 2019 yo, 
ki gen ladan yon lis konplè benefisyè yo, disponib la. 

  

Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development lan, Eric Gertler te deklare, "Pandan prèske dizan, pwosesis 
REDC a te motè dèyè desizyon devlopman ekonomik Eta New York te pran yo, epi 
modèl la pwouve li reyisi. Pandan pwosesis la ap antre nan pwochen deseni an, n ap 
wè eritaj pwojè pase yo k ap fini epi nou kontan anpil pou nouvo opòtinite devlopman 
ekonomik REDC nou yo kontinye idantifye".  
  
Pwosesis REDC a t transfòme apwòch gouvènman Eta New York anvè devlopman 
ekonomik, sa k ap kreye kad pou kwansans ekonomik soti anba monte, epi rasyonalize 
pwosesis aplikasyon pou finansman eta a. Konsèy Rejyonal yo, ke yo te tabli an 2011 
kòm yon pyès mètrès estrateji Gouvènè a pou l relanse ekonomi an epi kreye djòb, yo 
te ranplase ansyen apwòch soti anwo desann eta a te konn pran avèk youn ki baze sou 
kominote epi ki akse sou pèfòmans. 

  

Nan pretan ki sot pase la, Gouvènè Cuomo te lanse IXyèm Faz inisyativ REDC a ak 
katriyèm faz Inisyativ Revitalizasyon Anba Lavil la (Downtown Revitalization Initiative, 
DRI). Yon lis konplè ki gen kominote kote yo pral envesti 10 milyon dola atravè DRI a 
yo, ansanm ak aplikasyon an, disponib la. 

  

An 2019, toule 10 REDC yo te antre an konpetisyon pou jiska 150 milyon dola nan fon 
kapital ak 75 milyon dola nan Kredi Taks Excelsior pou pwojè yo Konsèy Rejyonal yo te 
idantifye kòm pwojè priyoritè nan rejyon yo. Toule dis rejyon yo te antre an konpetisyon 
pou deziyasyon Benefisyè ki Pi Pèfòman kote senk rejyon ki te pi pèfòman yo te 
resevwa yon pati nan 100 milyon dola sibvansyon kapital ESD yo. Rès senk rejyon ki 

https://regionalcouncils.ny.gov/
https://www.ny.gov/programs/downtown-revitalization-initiative


 

 

rete yo te resevwa 50 milyon dola sibvansyon kapital ESD yo. Chak rejyon te resevwa 
tou yon pati nan 75 milyon dola Kredi Taks Excelsior pou ede atire epi devlope biznis 
nan rejyon an. 
  
Priyorite Konsèy Rejyonal yo ane sa a te gen ladan ravay ak biznis ak kominote lokal yo 
pou idantifye bezwen swen timoun yo epi elabore solisyon potansyèl yo; devlope yon 
estratji jistis ekonomik ak anviwònmantal pou rejyon an; sipòte envestisman kominotè 
nan kreyasyon espas ak revitalizasyon sant vil yo; epi sipòte Inisyativ Devlopman 
Mendèv 175 milyon dola eta a. Yo te mande chak konsèy pou yo abòde atik sa yo nan 
fason k ap konplemante vizyon chak rejyon. 
  
Pandan IXyèm Faz la, Ekip Evalyasyon Reyalizasyon Estratejik la (Strategic 
Implementation Assessment Team, SIAT), ki gen ladan komisè ajans yo ak manm 
Lejislati Eta New York la yo, te resevwa prezantasyon sou pwopozisyon ane sa a yo 
nan men chak rejyon pami 10 Konsèy Rejyonal yo epi yo te evalye reyalizasyon plan 
estratejik rejyon yo. 
  
Gran pwen enpòtan nan prèske 1,000 pwojè toupatou nan eta a yo ki ap resevwa 761 
milyon dola nan prim atravè nevyèm faz konpetisyon REDC a yo mansyone anba la a: 
  
Rejyon Lwès New York: Benefisyè Sibvansyon Konsèy Rejyonal | 67.3 milyon 
dola ki sipòte 109 pwojè 
  

• Grow Chautauqua - Empire State Brands pral resevwa 2,940,000 dola nan men 
Empire State Development pou renove yon etablisman tretman alimantè vid nan 
Dunkirk. Pwojè sa a pral gen ladan: devlopman ak lansman yon operasyon kilti, 
transfòmasyon ak anbalaj vètikalman entegre pou pwodiksyon bon kalite oublon, 
òg malte, ble, sèg ak lòt pwodui sereyalye yo. Nouvo etablisman transfòmasyon 
an pral pèmèt plis kwasans agrikòl epi kreye djòb nan rejyon an. 

• Kanpay Kleinhans Music Hall pou yon Nouvo Syèk (Kleinhans Music Hall 
Campaign for A New Century) - Kleinhans Music Hall pral resevwa 1,000,000 
dola nan men Empire State Development pou antanme reparasyon ak 
modènizasyon nesesè yo nan mekanik ak estrikti bilding lan. Amelyorasyon sa 
yo pral asire ke sal, kote Òkès Filamonik Buffalo a (Buffalo Philharmonic 
Orchestra), te gen ability pou opere kòm yon espas evènman ki gen kalib 
mondyal pou yon avni pwòch. 

• Redevlopman Bilding Furniture Mart la - Gebbie Foundation will receive 
1,346,000 dola nan men Empire State Development pou yo fè devlopman ak 
The Krog Group pou yo achte ak redevlopman Bilding Ekspozisyon Jamestown 
Furniture la ki gen nèf etaj la. Pwojè sa a pral gen ladan espas magazen, biwo 
nan premye etaj la ak 30 nouvo apatman nan de (2) etaj anwo yo avèk 
panorama ki bay sou Rivyè Chadakoin ak sant vil Jamestown. 

  
Finger Lakes: Benefisyè Sibvansyon Konsèy Rejyonal | 64.4 milyon dola ki sipòte 
94 pwojè 
  

o Demenajman UR Medicine Home Care - UR Medicine Home Care 
(URMHC) pral resevwa 2,000,000 dola nan men Empire State 



 

 

Development pou demenajman syèj prensipal li nan Vil Rochester pou 
ede santralize, amelyore, ak agrandi operasyon. Lè yo demenaje 
operasyon prensipal yo al nan yon lokalite ki pi santralize, sa pral ede 
URMHC anboche plis anplwaye pou satisfè demann kwasan epi bay pi 
bon swen ak amelyore aksè pou pasyan yo. 

o Pwojè Aksè Ekonomik Webster - Vilaj Webster pral resevwa 1,838,000 
dola nan men Empire State Development pou yo reyabilite ak modènize 
wout prensipal yo ki anndan kanpis endistriyèl Xerox Corporation lan. 
Amelyorasyon aksè nan ak atravè pak la pral amelyore itilizasyon ak 
kwasans alontèm sit la pou Xerox ak lò lokatè potansyèl yo. 

o Konsepsyon Mezon Plaj Piblik Pak Durand Eastman lan- Vil Rochester 
pral resevwa 375,000 dola nan men Depatman Eta a (Department of 
State) pou yo konsevwa yon mezon plaj pou sipòte plaj benyad piblik nan 
Pak Durand Eastman lan nan Lak Ontario. Mezon plaj la pral gen ladan 
twalèt, sal pou moun chanje rad yo, yon biwo pou najè-sovtè yo ak 
estasyon premye swen, estokaj, pon tèras deyò a, ak yon espas sekiritè 
pou sòti nan plaj la. Pwojè a pral reyalize Pwogram Revitalizasyon Bò 
Rivaj Lokal (Local Waterfront Revitalization Program ) Vil Rochester a lè l 
amelyore aksè ak enstalasyon pou al nan Lak Ontario yo epi lè yo 
pwomouvwa konfòmite ak Kòd Eta New York genyen pou plaj benyad yo. 

  
Southern Tier: Benefisyè ki Pi Pèfòman | 88.9 milyon dola pou sipòte 109 pwojè 
  

o Agrandisman Campbell nan Rejyon Nò a- Upstate Farms Cheese, LLC, 
ki se yon filyè konpayi Upstate Niagara Cooperative, Inc. la ke kiltivatè yo 
posede, pral resevwa 2,280,000 dola nan men Empire State Development 
pou yo modènize etablisman Campbell li a pou ogmante kapasite, 
modènize enfrastrikti, amelyore kalite pwogram yo, epi agrandi inisyativ k 
ap pwomouvwa dirabilite yo.  

o Sant Gadri Timoun Pak Airport Corporate Park la - Country Kids 
Childcare Center, LLC pral resevwa 400,000 dola nan men Empire State 
Development pou yo demenaje operasyon aktyèl yo al nan yon nouvo 
etablisman yo fenk konstwi, sa k ap agrandi aksè a gadri pou timoun epi 
kreye nouvo djòb nan Konte Chemung. 

o Manifakti Avanse Transonic Systems lan - Transonic Systems pral 
resevwa 440,000 dola nan men Empire State Development pou yo fè 
tranzisyon nan izin fabrikasyon kote yo ye aktyèlman nan Ithaca pou vin 
gen ladan tretman otomatik, sa k ap pèmèt konpayi a kreye djòb epi 
satisfè demann ki kontinye genyen pou pwodui aparèy medikal yo. 

  
New York Santral: Benefisyè ki Pi Pèfòman | 86.2 milyon dola pou sipòte 93 pwojè 
  

o Cayuga Milk Ingredients, LLC - Cayuga Milk Ingredients (CMI) pral 
resevwa 5,000,000 dola nan men Empire State Development nan kad yon 
envestisman global k ap apeprè 89,000,000 dola pou yo enstale yon 
evaporatè ak sistèm alimantasyon ak yon liy anbouteyaj UHT/Aseptik. 
Avèk envestisman sa a, CMI, ki se yon fabrikan trè respekte ki pwodui bon 



 

 

jan kalite engredyan lèt pou timoun, pral ogmante pwodiksyon yo 20% epi 
ogmante vant lèt an poud gand valè yo a toupatou nan mond lan. 

o Pwojè Agrandisman Tessy Plastics la - Tessy Plastics Corp. pral 
resevwa 5,000,000 dola pou yo redevlope youn nan enstalasyon yo 
genyen nan New York Santral la yo, sa k ap pèmèt yo ogmante kantite ak 
kalite pwodui yo fabrike. Pwojè a pral gen ladan kreyasyon yon sal pwòp 
ki gen anviwònman kontwole, amelyorasyon nan mekanik ak sèvis piblik 
bliding lan yo, modènize espas deyò yo ki gen ladan espas anbakeman ak 
estasyònman yo, ak lòt amelyorasyon espesifik y ap fè nan bilding lan 
ankò jan sa nesesè, tankou espas depo ak espas biwo.  

o Laboratwa Dantè ACCESS la - ACCESS Global Enterprises, LLC pral 
resevwa 430,000 dola pou yo renove yon pwopriyete ki chita nan 1081 S. 
Salina Street nan Syracuse, Konte Onondaga pou l vin yon enstalasyon 
fabrikasyon lejè ak yon gadri. Pwojè a gen ladan renovasyon bilding yo 
epi acha ak enstalasyon nouvo machinri pwodiksyon ak ekipman. 

  
Mohawk Valley: Benefisyè ki Pi Pèfòman | 82.7 milyon dola pou sipòte 81 pwojè 
  

• Vil Amsterdam - Vil Amsterdam ak Centro Civico pral resevwa 1,200,000 dola 
pou yo konstwi yon nouvo Sant Kominotè ak Lwazi (Community and 
Recreation Center) nan zòn East End Amsterdam. 

• Pwojè Agrandisman Feldmeier Equipment Riverside 
la - Feldmeier Equipment Inc. pral resevwa 2,500,000 dola nan men Empire 
State Development pou yo agrandi lokalite yo genyen Riverside la k ap ajoute 
89,250 pye kare pou espas pwodiksyon, ki gen ladan 5,250 pye kare espas ki 
gen bè wo. Pwojè a gen aldan tou acha ekipman otomatik. 

• Agrandisman Bilding Sovena a - Sovena USA pral resevwa 950,000 dola nan 
men Empire State Development pou yo agrandi izin fabrikasyon yo gen nan 
Rome lan k ap ajoute apeprè 83,500 pye kare pou espas depo, estokaj petwòl, 
ak espas pou fè ekspedisyon/livrezon nan etablisman an. Pwojè a pral ogmante 
estokaj petwòl ak machandiz fini de 20% ak 50% respektivman epi pèmèt yo 
amelyore efikasite pwodiksyon yo ki ka sipòte yon lòt 28% kwasans ankò nan 
volim lavant konpayi a. 

  
North Country: Benefisyè Sibvansyon Konsèy Rejyonal | 67.9 milyon dola ki 
sipòte 83 pwojè 
  

o Dual Development / Lake Placid Hotel - Dual Development, LLC pral 
resevwa 3,000,000 dola nan men Empire State Development pou yo 
demoli yon otèl demode nan Lake Placid epi konstwi yon nouvo otèl nan 
plas li. Pwojè sa a se yon nouvo modèl efikasite kote de chèn otèl pataje 
plizyè espas kolektif. Otèl la pral ofri de pwodui ki pa disponib aktyèlman 
nan mache rejyonal Lake Placid la ki gen ladan yon suit konje pwolonje 
Home2 ak yon TRU by Hilton, ki se yon mak otèl ki nan pri mwayen yo 
komèsyalize anvè jèn ki espesyalize nan teknoloji yo ak vwayajè ki 
renmen dizay men ki pa gen gwo bidjè yo. 

o Redevlopman Midtown Plaza - SUNY Canton pral resevwa 1,322,000 
dola nan men Empire State Development pou yo redevlope 



 

 

Midtown Plaza degrade, ki sitiye nan kè sant Canton, pou l vin tounen yon 
pwopriyete a izaj miks. Y ap demoli blding ki la kounye a epi y ap ranplase 
l ak yon estrikti ki gen 3 etaj. Premye etaj la ap gen Sant Antreprenaryal la 
(Entrepreneurship Center) ak espas komèsyal, pandan dezyèm ak 
twazyèm etaj yo pral gen inite rezidansyèl.  

o EZ Stak - Agrandisman Izin Watertown - EZ STAK pral resevwa 
1,240,000 dola nan men Empire State Development pou yo achte ak 
renove yon nouvo etablisman nan Watertown. Konpayi a pral achte yon 
gwo transfòmatè tòl otomatize, reyonaj/etajè pou depo a, ak machin 
revètman an poud amelyore ak konpresè lè. Demenajman sa a pral pèmèt 
EZ STAK demenaje pifò nan biznis transfòmasyon aliminyòm li yo soti 
Canada vin New York. 

  

Rejyon Kapital: Benefisyè ki Pi Pèfòman | 84.1 milyon dola pou sipòte 120 pwojè 
  

o Agrandisman Sant pou Edikasyon Teknoloji a (Center for 
Technology Education, CTE) - Konsèy Koperatif Edikasyon (Boards of 
Cooperative Educational Services, BOCES) Albany-Schoharie-
Schenectady-Saratoga pral resevwa 5,000,000 dola nan men Empire 
State Development pou yo konstwi yon sant fòmasyon mendèv ki gen 
ladan laboratwa depwent ak espas aprantisaj pou fòme etidyan yo ak adilt 
yo pou bezwen endistri yo genyen kounye a ak alavni. Nouvo sant sa a 
pral ranplase konplèks CTE ki la kounye a ki gen 46 zan. 

o Yon Nouvo Mize Shaker pou Konte Columbia - Bibliyotèk Mize Shaker 
a pral resevwa 1,569,000 dola nan men Empire State Development pou 
yo renove bilding masonlòj 19yèm syèk yo a ki nan sant vil Chatham, New 
York pou l vin tounen yon etablisman mize modèn depwent pou mete 
bibliyotèk li ak koleksyon atik li a. Li pral ofri espas fleksib pou 
ekspozisyon, pwogramasyon kominotè, ak aktivite edikatif. 

o Pò Schenectady - Dagen Trucking, Inc. pral resevwa 1,560,000 dola nan 
men Empire State Development pou yo konstwi yon enfrastrikti maritim ki 
ka leve kagezon lou ak espesyal yo nan Koridò Kanal Eta New York la 
(NYS Canal Corridor) nan Konte Schenectady. Pwojè a pral amelyore 
konpetitivite konpayi fabrikasyon yo nan Rejyon Nò Eta New York epi 
agrandi opòtinite ekspòtasyon ak enpòtasyon pou ekonomi rejyonal la. 

  
Mid-Hudson: Benefisyè Sibvansyon Konsèy Rejyonal | 65.8 milyon dola ki sipòte 
105 pwojè 
  

o Agrandisman ak Renovasyon Bilding Instrumentation Laboratory a - 
Instrumentation Laboratory pral resevwa 2,905,000 dola nan men Empire 
State Development pou yo antreprann agrandisman Sant Fabrikasyon ak 
Teknoloji yo a (Manufacturing and Technology Center) nan Orangeburg, 
NY, Konte Rockland. Agrandisman pral agrandi bilding pa 30%, sa k ap 
fasilite ogmantasyon fabrikasyon, rechèch ak devlopman, ak fonksyon 
administrativ yo bezwen pou yo sipòte kwasans nan endistri aparèy 
medikal la. 



 

 

o Agrandisman SeeQC Inc. Clearbrook - SeeQC, Inc. pral resevwa 
600,000 dola nan men Empire State Development pou yo agrandi 
enfrastrikti ak enstalasyon fabrikasyon ak tès pis avanse yo a pou yo ka 
pwodui quibits, ki se eleman fondamantal nan yon òdinatè kwantik, pou yo 
ka konstwi sistèm kwantik espesifik pou aplikasyon an. 

o Spectrum Designs - Agrandisman Westchester- Spectrum Designs pral 
resevwa 240,000 dola nan men Empire State Development pou yo lwe ak 
renove yon espas komèsyal a plizyè izaj ki mezire 10,000 pye kare ki 
sitiye nan White Plains, NY, Konte Westchester. Pwojè sa a pral ofri 
opòtinite anplwa ak edikasyon pwofesyonèl pou moun ki gen andikap 
devlopmantal yo; sa k ap gen yon efè sou envestisman nan Devlopman 
Kominotè ak Kwasans Biznis ak Ekonomik. 

  

Vil New York: Benefisyè Sibvansyon Konsèy Rejyonal | 66.3 milyon dola ki sipòte 
109 pwojè 

  

o Universal Hip Hop Museum - Universal Hip Hop Museum (UHHM) pral 
resevwa 3,750,000 dola nan men Empire State Development pou yo 
konstwi yon enstitisyon atizay kiltirèl modèn depwent ak premye mize nan 
mond lan k ap dedye a prezèvasyon ak selebrasyon istwa ak kilti hip hop. 
Pwogramasyon kominotè ak yon pwogram fòmasyon pwofesyonèl nan 
mize yo y ap ofri sou plas pral eleman santral pwojè sa a. UHHM pral atire 
vizitè k ap soti toupatou nan mond lan, epi plis pwomouvwa devlopman 
nan bò rivaj Rivyè Bronx/Harlem lan ke yo pa itilize ase. 

o Agrandisman TARA Biosystems - TARA Biosystems, Inc. pral resevwa 
1,210,000 dola pou yo agrandi espas biwo ak laboratwa yo genyen nan 
Sant pou Syans Lavi Alexandria yo a (Alexandria Center for Life Science), 
achte ekipman espesyalize, epi kreye travay. Kòm konsekans, li pral 
sipòte kwasans Sant Alexandria kòm yon sant byotèk nan Vil New York. 
TARA Biosystems te devlope yon platfòm priyoritè modèl tisi kadyak, k ap 
pèmèt konpayi famasetik yo depiste medikaman yo genyen an devlopman 
yo pou avantaj ak risk kadyovaskilè potansyèl yo. 

o New Lab Building 127- New Lab pral resevwa 1,000,000 dola nan menm 
Empire State Development pou yo agrandi operasyon yo genyen 
aktyèlman lan nan Brooklyn Navy Yard. Agrandisman sa a pral lakoz plis 
djòb nan sektè teknoloji a epi sipòte inisyativ sant teknoloji Navy Yard la.  

  
Long Island: Benefisyè ki Pi Pèfòman | 87.9 milyon dola pou sipòte 94 pwojè 
  

o Lake Success YMCA - YMCA of Long Island pral resevwa 3,000,000 
dola nan men Empire State Development pou yo konstwi yon nouvo 
etablisman modèn depwent an kolaborasyon ak Northwell Health. Nouvo 
YMCA sa a pral ofri gadri pou timoun epi pwomouvwa sèvis sante ak 
byennèt k ap nan avantaj kominote a.  

o Biocogent LLC - Biocogent LLC, ki se yon konpayi enkibatè Stony Brook 
University, pral resevwa 1,500,000 dola nan men Empire State 
Development pou yo ajoute djòb ak agrandi kapasite fabrikasyon byolojik 
li yo andeyò enkibatè a.  



 

 

o Pal-O-Mine Restore to Balance - Pal-O-Mine, yon founisè terapi ekwìn, 
pral resevwa 600,000 dola nan men Empire State Development pou yo 
agrandi etablisman ak pwogram yo ofri jèn ak adilt andikape ki gen anpil 
risk yo pou yo ka resevwa fòmasyon pwofesyonèl, preparasyon ak estaj 
pou yo antre nan mendèv la. 

  

Aprè nèf faz konpetisyon Konsèy Devlopman Ekonomik Rejyonal la yo: 
  

o REDC Rejyon Lwès New York la te resevwa 620.4 milyon dola pou 890 
pwojè; 

o REDC Finger Lakes la te resevwa 721 milyon dola pou 950 pwojè; 
o REDC Southern Tier la te resevwa 702.3 milyon dola pou 764 pwojè; 
o REDC New York Santral la te resevwa 789.8 milyon dola pou 801 pwojè; 
o REDC Mohawk Valley la te resevwa 697.7 milyon dola pou 721 pwojè; 
o REDC North Country a te resevwa 682.2 milyon dola pou 690 pwojè; 
o REDC Rejyon Kapital la te resevwa 673 milyon dola pou 933 pwojè; 
o REDC Mid-Hudson a te resevwa 713.6 milyon dola pou 914 pwojè; 
o REDC Vil New York la te resevwa 615.9 milyon dola pou 819 pwojè; ak 
o REDC Long Island lan te resevwa 727 milyon dola pou 885 pwojè. 

  

Enfòmasyon sou Konsèy Devlopman Ekonomik Rejyonal yo 
Inisyativ Konsèy Devlopman Ekonomik Rejyonal la (REDC) se yon eleman enpòtan nan 
apwòch Gouvènè Cuomo pran anvè envestisman Eta ap fè ak devlopman ekonomik. 
An 2011, Gouvènè Cuomo te kreye 10 Konsèy Rejyonal pou devlope plan estratejik 
alontèm pou favorize kwasans ekonomik rejyon yo. Konsèy yo se patenarya piblik-prive 
ki fòme avèk ekspè lokal ak pati prenant nan biznis, inivèsite, gouvènman lokal ak 
òganizasyon nongouvènmantal yo. Konsèy Rejyonal yo te redefini fason New York 
envesti nan djòb ak kwasans ekonomik lè yo mete anplas yon apwòch asandant, ki 
baze sou kominote, epi kreye yon pwosesis konpetitif pou yo jwenn aksè resous Eta a 
yo. 
  
Apre nèf faz pwosesis REDC a yo, yo te akòde plis pase 6.9 milya dola bay plis pase 
8,300 pwojè ki ap kreye travay ak pwojè devlopman kominotè ki konfòm ak plan 
estratejik chak rejyon an yo, ke yo prevwa ki pral kreye oubyen konsève plis pase 
240,000 pòs travay. Pou jwenn plis enfòmasyon sou Konsèy Rejyonal yo, tanpri ale sou 
sitwèb www.regionalcouncils.ny.gov. 
  

###  

  

  

 

Lòt nouvèl disponib sou sitwèb www.governor.ny.gov 

